
Ертсе кайма атакăна

Эс пулмаллаччĕ те çар пуçĕ —

Пулмарăн. Пăрăнтăн кăна.

Конгрессĕ, ЧАПĕ... Йытă хыçĕ!



Пуçланă ĕç пĕр вăхăта

Пиртен кăштах хăюлăх кĕтрĕ.

Хăю çитмерĕ. Шăпăртах

Тăна-пуçа хупларĕ ĕнтрĕк.



Нихçан пулман суя тусла

Вара çĕкленчĕ икĕпитлĕх.

Улпут туссем пасар туса

Пуçа ылханлă тенкĕ витрĕç.



Хура тăрпанлăх хупăрлать,

Айванлăх чăваша кăшларĕ.

Итле-ха: кам пире сутать.

Кам пирĕн ĕмĕте вăрларĕ?



Ют мар. Вăл эпĕр хамăрах!

Модэ чĕнмест. Килмерĕ Вырăх.

Шăпамăр шелсĕр те кăра,

Чăмăртанаймăпăр та урăх.

